
des belles fôles di véye temps, tot en
patois, aipeu di tot bon patois Ait l'é
saiyu diridgie les débaits de façon
magistrale, en baiyaint lai pairôle ai droite,
ai gâtche. comme ce nos étïns aiyu dains
son école

Ai y'i faisait che bon que les membres.
les fannes che bïn que les hannes, ne
poyïnt se décidés ai pairti. de soerte qu'y
crais qu'en fairait bïn, en l'aivni, de coin-
mencie nos séances djé l'maitïn. aivô enne
petéte pose â médé po nonnè. de faiçon
ai poyait profité de ces bons moments le

pu longtemps possibye

Nos ains aicbïn raippelè en tot le monde
que nos ains ïn bulletin officiel po nos
différents patois, le Conteur romand
aipeu que tos ces qu'le poyant dèrïnt bïn
s y aibonuè, çoli ne côte que 6.50 fr. l'an.
Tos ces qu'le r'ciant en sont bïn contents,
çâ dains ç'te petéte revue que nos
patoisains trovant les belles hichtoires, les
fôles en patois qu'ait Painmant taint.
Faîtes ïn p'tét I'éffoè s'est vos piaît

Y crais qu'y en ais prou dit, vos dètes
être sole de mon bairdlaidge. Po fini y
vos baiye rendez-vous en note moirande
ih saimdé à soi, le 31 janvrie 1959, â

Restaurant St-Georges, voué nos sont
chûrs que vos v'ièz aivoi bïn di piaigi

Le graynou : A. M.

Vêlements
et sous-vêtements
en tricot

Elle ât v'ni â monde lo 25
d'octobre, dains ci cabaret que potche
ïn chi hé nom (Cabaret d*Aidjoue).

Réchpèt po vos patoisains
d'Aidjoûe, ci côp vos êtes émeûts,
è n'yi é pus ran que de cheûdre è

peus d'aitieudre, po n'pe demoraie

en rotte. I seus bïn chur que
lés Chires : Frossard - Vauclair -

Stouder que n'aint pe aivu pavou
de pare lés dyides ne s'velan pe
échairaîe, poche qu'es saint trop
bïn l'patois. En étaint aippûe pai
dés bons tiûeres d'Aidjôlats, tâs

que lés Chires : Djuillerat - Capi-
tainne - Latchat aivô taint d'âtres,
vos vlèz chûrement ïn djo être
prou po rempiâtre ïn gros poiye.
Nos ains t'aivu bïn di piaîji d'ôyu
ïn hanne de 85 ans cpie s'tïnt enco
chi roi qu'ïn pâ, ç'ât Tchire
Clément Walzer que tos lés dgens
d'Iai vèlle cognéchant, è vorait bïn
r'voûere son régent, (pie n'ât pe
churement à pairaidis. E n'fât pe
rébiaîe de r'mèchiaîe chutôt lés
djûenes, Prêtre Frelétchô - Tiut-
tat, (pie n'aint pe pavou de djâsaîe
lo pailè qu'èls aint aidé ôyu â

l'hôtâ. En vos diaint enco ïn côp,
que taint qu'è y'airé dés Aidjôlat-
tes, dés Aidjôlats aivô di saing
de note raîce dains lés voinnes,
é bïn en djâseron patois. A piaîji
d'vôs r'voûere, â moins po bap-
tayie.

Djôsèt Barotchèt.

DONNEZ LA PREFERENCE

aux annonceurs du

Conteur Romand

79


	Einne aimicale de pus

